
AKCIJA U MOSTARU

Istražitelji FUP-a uhapsili dilera: U stanu mu pronašli heroin, kokain, marihuanu i
pištolj
Priveden Mostarac A.V. (44), a u stanu mu je pronađen i novac koji potječe od prodaje droge

A. Aljimi
prije 2 dana

Priveden diler u Mostaru

FOTO: FUP

Istražitelji Federalne uprave policije jučer su pod nadzorom Kantonalnog tužilaštva
Hercegovačko-neretvanskog kantona uhapsili Mostarca A.V. (44), koji se sumnjiči za trgovinu
drogom i oružjem.

Na osnovu naredbe Općinskog suda u Mostaru izvršen je pretres stana koji osumnjičeni koristi
gdje su pronašli pištolj marke „Crvena zastava“, municiju, heroin, kokain i marihuanu.

Također je otkriven i mikser za mješanje mase, te određena količina novca u različitim
apoenima i valutama, kao i drugi predmeti koji će biti korišteni kao dokaz u krivičnom
postupku.

Uhapšeni A.V. se sumnjiči da je u prethodnom periodu od njemu poznatih osoba na ilegalnom
tržištu Hercegovačko-neretvanskog kantona nabavljao drogu koju je prenosio, vagao i
prepakivao, a potom prodavao konzumentima uz prethodno ostvarenu telefonsku
komunikaciju kojom bi se preciziralo vrijeme i mjesto primopredaje.

